
[᭓᭒ 32B]

᭓᭒

ᬧᬂᬳᬚ᭄ᬭᬶᬄ᭞ᬫᬸᬜᬶᬦ᭄ᬳᬶᬧᬸᬦ᭄ᬢᬵᬦᬾᬩᬗ᭄ᬕ᭄ᬭᬲ᭄᭞ᬓᬗ᭄ᬕᭂᬄᬫᬮᬶᬂᬫᬳᬶᬗᬤᬸᬓ᭄᭞ᬭᬳᬤᬾᬦ᭄ᬫᬦ᭄ᬢ᭄ᬭᬶᬭᬭᬶᬲ᭄ᬳᬦ᭄ᬤᬶᬓᬵᬜᬦ᭄ᬤᬓ᭄᭞ᬭᬳᬤᬾᬦ᭄ᬤᬾᬯᬶᬲᬋᬂᬫᬦ᭄ᬢᬸᬓ᭄ᬫᬭᬶᬂᬢᬫᬦ᭄᭟ᬲᬧᬸᬦᬶᬓᬧᬭᬶᬓᬦ᭄ᬤᬵ᭞ᬰ᭄ᬭᬶᬧ᭄ᬭᬫᬶᬰ᭄ᬯᬭᬶᬳᬦᬗᬶᬲ᭄᭞ᬫᬦᬫ᭄ᬩᬸᬢ᭄ᬳᬶᬤᬲᬂ

ᬤᬾᬯ᭄ᬬ᭞ᬤᬸᬄᬤᬾᬯᬵᬦ᭄ᬫᬾᬫᬾᬦᬾᬳᬬᬸ᭞ᬫ᭄ᬬᬦᬓ᭄ᬫᬾᬫᬾᬓᭀᬳᬶᬤᬾᬯᬵ᭞ᬓᬤᬶᬭᬢᬶᬄᬫᬗᬮᬗᬶᬦ᭄ᬲᬩ᭄ᬯᬦᬵ᭞ᬤᬸᬄᬫᬾᬫᬾᬫᬮᬓᬸᬲᬮᬄ᭞ᬫᬸᬜᬶᬦ᭄ᬫᬾᬫᬾᬓᬤᭀᬂᬧᭂᬮᬶᬄ᭞ᬳᬫ᭄ᬧᬸᬭᬫᬾᬫᬾᬲᬂᬤ᭄ᬬ᭞ᬲᬲᬢ᭄ᬳᬶᬤᬾᬯᬵᬫᬲ᭄ᬓᬮᬸᬂ

ᬫᬜᬸᬧᬢ᭄ᬫᬾᬫᬾᬤᬶᬓᬯᬄ᭞ᬦᬾᬦᬾᬚᬦᬶᬧᬜ᭄ᬚᬓᬂᬭᬓᬦ᭄ᬳᬶᬤᬾᬯᬵ᭟ᬲᬂᬦᬵᬢ᭄ᬣᬭᬭᬶᬲ᭄ᬗᬦ᭄ᬤᬶᬓᬵ᭞ᬤᬸᬄᬤᬾᬯᬵᬦ᭄ᬩᬧᬦᬾᬫᬡᬶᬓ᭄᭞ᬇᬩᬕᬸᬲ᭄ᬓᭀᬤᬦᬾᬲᬮᬄ᭞ᬢ᭄ᬯᬭᬫᬗᭀᬭᬳᬂᬫᬦ᭄ᬢᬸᬓ᭄᭞ᬤᬦᬾᬧᬸᬮᬶᬄᬧᬸᬢ᭄ᬭᬶᬫᭂᬮᬄ᭞ᬲᬓᬾᬂ

ᬩᬮᬶᬤᭀᬦᬶᬂᬇᬩᬸᬦ᭄ᬦᬦᬓ᭄ᬲᬮᬄ᭟ᬳᬫ᭄ᬧᬸᬭᬬᬂᬤᬾᬯᬵᬩᬧ᭞ᬤᬦᬸᬳᬸᬓᬂᬳᬢᬶᬩ᭄ᬭᬗ᭄ᬢᬶ᭞ᬤᬾᬦᬶᬂᬧᬥᬓᬢᬦ᭄ᬤ᭄ᬭᬸᬄᬳᬦ᭄᭞ᬬᬦ᭄ᬢᬯᬂᬩᬧᬳ᭄ᬬᬬᬸ᭞ᬚᭂᬫ᭄ᬧᬡᬫᬲᬾᬫᬫᬧᬕ᭄᭞ᬢᬸᬃᬭᬶᬂᬩᭂᬤᬶᬮ᭄ᬧᬜ᭄ᬚᬓᬾᬫᬧᬦ᭄ᬢᬧᬦ᭄ᬢ᭞

[᭓᭓ 33A]

ᬭᬳᬤᬾᬦ᭄ᬤᬾᬯᬶᬳᬢᬸᬃᬲᭂᬫ᭄ᬩᬄ᭞ᬳᬶᬗ᭄ᬕᬶᬄᬲᬦ᭄ᬤᬶᬓᬦ᭄ᬲᬂᬳᬚᬶ᭞ᬫᬗ᭄ᬓᬶᬦ᭄ᬢᬶᬢ᭄ᬬᬂᬳᬸᬕᬶᬫᬾᬗᭀᬃ᭞ᬯᬶᬭᬾᬄᬢᬶᬢ᭄ᬬᬂᬗᬾᬩᬮᬶᬕᬸᬦ᭄᭞ᬗᬸᬗ᭄ᬕᬳᬶᬦ᭄ᬓᬕᬸᬫᬶᬚᬯᬵ᭞ᬤᬳᬢ᭄ᬫᬶᬲ᭄ᬓᬶᬦ᭄ᬭᬢᬸᬦᬶᬱ᭄ᬝᬓᬧᭀᬢᬶᬢ᭄ᬬᬂ᭟ᬦᬗᬶᬂᬩᭀᬬᬲᬤ᭄ᬬᬦ᭄ᬢᬶᬢ᭄ᬬᬂ᭞ᬫᬗᬮᬶᬄᬇᬩᭂᬮᬶᬫᬦ᭄ᬢ᭄ᬭᬶ᭞

ᬲᬤ᭄ᬬᬦ᭄ᬤᬦᬾᬗᬚᬓ᭄ᬢᬶᬢ᭄ᬬᬂ᭞ᬲᬤᬯᭂᬕ᭄ᬤᬦᬾᬦᬾᬓᬦ᭄ᬢᬸ᭞ᬲᬸᬦ᭄ᬓᬦ᭄ᬫᬗ᭄ᬯᬗ᭄ᬲᬸᬮᬂᬳ᭄ᬭᬄ᭞ᬢᬶᬢ᭄ᬬᬂᬭᬭᬶᬲ᭄ᬓᬧᬗᬦ᭄ᬤᬶᬓᬬᬂᬜᭂᬫ᭄ᬩᬃ᭟ᬲᬧᬸᬦᬶᬓᬓᬦ᭄ᬤᬦ᭄ᬢᬶᬢ᭄ᬬᬂ᭞ᬤᬯᭂᬕ᭄ᬢᬶᬢ᭄ᬬᬗᬾᬭᬶᬂᬩᬮᬶ᭞ᬭᬳᬤᬾᬦ᭄ᬫᬦ᭄ᬢ᭄ᬭᬶᬲᭂᬫᬸᬳᬶᬘ᭄ᬙ᭞ᬫᬶᬋᬗᬂᬢᬸᬢᬸᬃᬲᬂᬳᬬᬸ᭞ᬳᬶᬗᭂᬢ᭄ᬢᭂ

ᬓᬦ᭄ᬧᬳᬶᬗᭂᬢᬦ᭄᭞ᬓᭂᬜᬶᬂᬓᭂᬜᬶᬂᬲᬂᬦᬵᬢ᭄ᬣᬭᬭᬶᬲ᭄ᬗᬦ᭄ᬤᬶᬓᬵ᭟ᬳᬬᬸᬳᬫ᭄ᬧᬸᬭᬚ᭄ᬯᬩᬧ᭞ᬮᬦ᭄ᬩᬶᬩᬶᬦ᭄ᬤᬾᬯᬵᬦᬾᬲᬫᬶ᭞ᬭᬳᬤᬾᬦ᭄ᬤᬾᬯᬶᬩᭂᬗᭀᬂᬩᭂᬗᭀᬂ᭞ᬦᬶᬩᬬᬦ᭄ᬲᬗ᭄ᬕᬶᬢ᭄ᬳ᭄ᬬᬭᬯᬸᬄ᭞ᬦᬶᬧᬲᬶᬭᬦ᭄ᬲᬋᬂᬧ᭄ᬭᬧ᭄ᬢ᭞ᬫᬗᬢᬸᬭᬶᬦ᭄ᬭᬤᬾᬦ᭄ᬤᬾ

ᬯᬶᬫᬕᬕᬡ᭄ᬥᬦ᭄᭟ᬤᬾᬯᬵᬭᬢᬸᬕᬸᬲ᭄ᬢᬶᬦ᭄ᬢᬶᬢ᭄ᬬᬂ᭞ᬓᬤᬶᬓᬳᬸᬚᬦᬦ᭄ᬫᬡᬶᬓ᭄᭞ᬢᬶᬢ᭄ᬬᬂᬤᬶᬢᭂᬗᬳᬶᬂᬫᬃᬕᬶ᭞ᬲᬜᭂᬦᭂᬂᬳᬶᬤᬾᬯᬵᬭᬢᬸ᭞ᬬᬾᬦ᭄ᬭᬢᬸᬤᬸᬭᬸᬲ᭄ᬦᬾᬯᬢ᭞ᬢᬶᬢ᭄ᬬᬂᬫᬢᬶᬲᬢᬶᬩᬢᬶᬩᬦᬶᬂᬧᬭᬦ᭄᭟ᬲᬂᬧ᭄ᬭ

